
СЛУЖБА   НОВОМУЧЕНИКОМ И ИСПОВЕДНИКОМ  РОССИЙСКИМ
На Господи, воззвах: стихиры воскресны гласа и стихиры новомучеников, глас 5.
Радуйтеся, новомученицы и исповедницы Российстии,/ православных удобрение,/ новозак-ла==ннии а=гнцы,/ веры поборницы и храни=телие,/ хода=таи о нас к Богу непосты=днии,/ в ле=та послед-няя/ страданьми подража=тели первым мучеником яви=стеся,/ терпения столпи= непоколеби=мии,\ душам нашим испросите велию милость.
Радуйтеся, страстотерпцы сла=внии,/ стопам по-следующе древних му=ченик,/ веры ради подвиза=сте-ся тве=рдо/ в лю=тая времена= земли= на=шея,/ и ныне всех подвиза=ете к славе и хвалению Бога,/ укре=пль-шаго ваше немощно=е естество=/ и обогати=вшаго вас дарованьми Духа,\ во спасение душ наших.
Приидите, Небеснии предстателие на=ши, к нам,/ вашего чающим милостивнаго посеще=ния,/ и изба=ви-те озлобленныя мучительскими преще=нии/ и лютаго неистовства неве=рных,/ от нихже, яко пле=нницы и на=зи, гони=ми есмы=,/ от места на место часто прехо-дя=ще/ и заблужда=юще в верте=пех и гора=х./ Ущедри-те убо, прехва=льнии,/ и даруйте нам осла=бу,/ утоли-те бу=рю/ и угасите еже на ны негодова=ние,/ Бога моля=ще,\ подающаго вами Земли нашей велию милость.
Глас 6. Святителю отче Тихоне,/ архипастырю многострада=льне,/ ты в годи=ну лютых безбожных гоне=ний/ верная чада Церкве Российския,/ утешая, призывал еси/ за Христа и веру Православную му=жественне стоя=ти,/ сам же, по вся дни умира=я за паству твою,/ исповедник непоколеби=мый явился еси.\ Сего ради тя с любовию прославляем.
Пастырю истинный/ священномучениче Владими-ре,/ егда беззаконнии понужда=ху тя/ Церкве Российския отступи=ти,/ верен делом и сло=вом/ святителю Тихону пребы=л еси/ и, яко священная жертва,/ от Киева, матере градов ру=сских,/ Богу прине=слся еси,/ моляся о убива=ющих тя.\ Сего ради тя усе=рдно прославляем.
Священномучениче Вениами=не,/ Церкве Христовы истинный сы=не/ и благостояния Ея усердный ревни=телю,/ проти=ву лжепастырей, тща=щихся расхи=тити стадо твое,/ мужественне стал еси/ и, не убоявся прещения и лжесвидетельств мучи=телей,/ обратил еси суд на главу судивших тя,/ таже смертию твоею Православие утвердил еси.\ Сего ради тя усердно ублажаем.
На Господи, воззвах Слава, новомучеником, глас 5:
Всевы=шний Владыко,/ в Троице сла=вимый и покланя=емый,/ уще=дри ны благоприя=тными мольба=ми/ новых му=ченик Твоих,/ пред мучители дерзновенно испове=давших Тя,/ Единого и=стиннаго Бога,/ и Твое, Сыне Божий,/ неизреченное от Матере Девы\ спасительное воплоще=ние.
На литии стихира новомучеником, глас 6. 
Отча=янии есмы= жития ради/ и не и=мамы нрава доброде=тельна,/ яко миро, приносим Ти, Господи,/ молитвы святых сродников наших./ Не отве=ржи Русь и=здревле Святую,/ ныне же грехов наших ради лю=те стра=ждующую./ Не пре=зри слезы ве=рных сы-но=в,/ колен своих пред Ваалом не преклоня=вших,/ и и=хже не порази=л еси, согреша=ющих./ Приими= нас, кающихся, Бо=же,\ святы=х Твоих мольбами.
На литии Слава, глас 8:
Прииди=те, мучениколю=бцы,/ прииди=те, соста=вим лик,/ торжеству=юще и Бо=га прославля=юще/ в ра=достный праздник новомучеников и исповедников Росси=йских,/ сии бо не уклонишася ско=рби,/ ни убоя=шася темни=цы,/ горькими работы, гладом и хладом изморе=ни/ и многовидными муками умерщвля=еми,/ яко а=гнцы незло=бивии, сме=рть прия=ша./ И ныне в ра=дости святых\ мо=лят Триеди=наго Бога о земне=м оте=честве своем.
И ныне, глас тойже:
Владычице, приими= молитвы раб Твоих/ и изба=ви нас\ от всякия нужды и печали.
На стиховне стихиры воскресные гласа. Таже по обычаю, на славу все стихиры новомучеником, глас 2. Подобен: Доме Евфрафов: 
Земле Русская,/ граде святый,/ украшай твой дом,/ в немже Божественный/ велий сонм святых прослави.
Церковь Русская, / красуйся и ликуй,/ се бо чада твоя/ Престолу Владычню/ во славе предстоят, радующеся.
Соборе святых русских,/ полче Божественный,/ молитеся ко Господу/ о земном отечестве вашем/ и о почитающих вас любовию.
Новый доме Евфрафов,/ уделе избранный,/ Русь Святая,/ храни веру Православную,/ в нейже тебе утверждение.
И ныне, Богородичен, глас 8. Подобен: О, преславнаго чудесе:
О, преславнаго чудесе!/ Небесе и земли Царица,/ от святых сродников наших умоляемая,/ до ныне землю Русскую покрывает/ и лика Своего изображении милостивно обогащает./ О, Владычице Державная!/ Не престани и на будущее время/ во утверждение на Руси Православия\ милости и чудеса изливати до века. Аминь.
На благословении хлебов Богородице Дево: 2, и тропарь новомучеником, глас 4, 1.
Тропарь новомучеником, глас 4:
Днесь ра=достно лику=ет Церковь Русская,/ прославля=ющи новому=ченики и испове=дники своя=:/ святи=тели и иере=и,/ ца=рственныя страстоте=рпцы,/ благове=рныя кня=зи и княги=ни,/ преподо=бныя му=жи и жены=/ и вся правосла=вныя христиа=ны,/ во дни гоне=ния безбо=жнаго/ жизнь свою за веру во Христа положи=вшия/ и кровьми= Истину соблю=дшия./ Тех предста=тельством, Долготерпели=ве Го=споди,/ страну= нашу в Правосла=вии сохрани=\ до скончания века.
На Бог Господь Богородичен, глас 4:
Еже от века утае=нное/ и Ангелом несве=домое таинство,/ Тобою, Богоро=дице, су=щим на земли яви=ся Бог,/ в несли=тном соедине=нии воплоща=ем/ и, Крест волею нас ради восприи=м,/ и=мже воскреси=в первозда=нного,\ спасе= от смерти души наша.
Величание:
Величаем вас,/ святии новомученицы и исповедницы Российстии,/ и чтим честная страдания ваша,/ яже за Христа\ претерпели есте=.
На хвалитех стихиры новомучеником, глас 8. 
О, преславнаго чудесе=!/ В последняя времена= возсиява=ют му=ченицы/ и пре=лести мрак отгоня=ют,/ вера христианская ныне возвыша=ет-ся/ и па=дает нече=стие,/ ра=дуются ве=рнии/ и праздник новоявле=нным составля=ют,/ вопию=ще Христу Богу:\ мучеников похвала= и побе=да Ты еси, Всесильне.
Ве=ры броня=ми,/ и щито=м благода=ти,/ и креста= копие=м вооружи=вшеся,/ сопроти=вным силам непобеди=ми бы=сте/ и, яко Боже=ственнии храбо=рницы,/ де=монская ополче=ния победи=в-ше,/ со а=нгелы лику=ете,/ ве=рныя же заступа=ете, и освяща=ете,\ и спаса=ете, призыва=емии.
О, пресла=внаго чудесе!/ Чуде=с светлостьми=/ со=лнца светле=йше/ при=сно святи=и сро=дницы на=ши/ све=тят концем Ру=сския земли=,/ от невече=рняго Света облиста=еми,/ и=хже сия=нии/ о=блацы от страны на=шея отгоня=ются ва=рварстии\ и де=мони побежда=ются.
На хвалитех Слава, глас 6:
Новоявле=нныя звезды днесь/ на церковней показашася тве=рди,/ во мно=зех месте=х бы=вшии му=ченицы Христовы,/ ихже ублажа=юще, мучениколю=бцы,/ по до=лгу им прирце=м, глаго=люще:/ ра=дуйтеся, благоче=стия утвержде=-ние/ и нечестия обузда=ние;/ ра=дуйтеся, Российския Церкве сла=во и безбожных посрамле=ние;/ ра=дуйтеся, о=брази терпе=ния и за Христа страда=ния./ Ста=ните, непобеди=мии, по=среде нас у=мне,/ от бед и искуше=ний избавля=юще,\ и моли=теся о спасе=нии душ наших.
